Төсөл

МОНГОЛ УЛСЫН ХУУЛЬ

2024 оны … сарын                                                                                    Улаанбаатар
     ...-ны өдөр			                                                                      хот


НӨХӨРЛӨЛИЙН ТУХАЙ ХУУЛЬД 
ӨӨРЧЛӨЛТ ОРУУЛАХ ТУХАЙ

1 дүгээр зүйл.Нөхөрлөлийн тухай хуулийн 29 дүгээр зүйлийн 4 дэх хэсгийг хүчингүй болсонд тооцсугай.
2 дугаар зүйл.Энэ хуулийг 2024 оны ... сарын ...-ны өдрөөс эхлэн дагаж мөрдөнө.


Гарын үсэг

































ДЭЛГЭРЭНГҮЙ ТАНИЛЦУУЛГА

Нөхөрлөлийн тухай хуульд өөрчлөлт оруулах тухай хуулийн төслийн талаар
Хуульчийн эрх зүйн байдлын тухай хуулийн 36 дугаар зүйлийн 36.11 дэх хэсэг “36.11.Хуульчийн мэргэжлийн үйл ажиллагаа эрхлэх зөвшөөрлийг гадаад улсад авсан иргэн Монгол Улсад уг үйл ажиллагааг эрхлэхтэй холбоотой харилцааг хууль зүйн асуудал эрхэлсэн Засгийн газрын гишүүний баталсан журмаар зохицуулна.” гэж, Нөхөрлөлийн тухай хуулийн 29 дүгээр зүйлийн 4 дэх хэсэгт “Гадаадын хөрөнгө оруулалттай аж ахуйн нэгж байгуулах замаар Монгол Улсад хуульчийн мэргэжлийн үйл ажиллагаа эрхлэхтэй холбоотой харилцааг хууль зүйн асуудал эрхэлсэн Засгийн газрын гишүүний баталсан журмаар зохицуулна.” гэж тус тус заасны дагуу “Журам батлах тухай” Хууль зүйн сайдын 2013 оны 10 дугаар сарын 14-ны өдрийн тушаалаар “Гадаад улсад хуульчийн мэргэжлийн үйл ажиллагаа эрхлэх үөвшөөрөл авсан иргэн ганцаарчлан болон гадаадын хөрөнгө оруулалттай хязгаарлагдмал хариуцлагатай нөхөрлөл байгуулан Монгол Улсад хуульчийн мэргэжлийн үйл ажиллагаа эрхлэх журам”-ыг баталсан байна.
Уг журмаар зохицуулагдсан харилцаа нь хуулиар зохицуулах шаардлагатай тул журмын зохицуулалтыг Хуульчийн эрх зүйн байдлын тухай хуульд нэмэлтээр тусгаж байгаатай холбогдуулан Нөхөрлөлийн тухай хуулийн 29 дүгээр зүйлийн 4 дэх хэсэгт “Гадаадын хөрөнгө оруулалттай аж ахуйн нэгж байгуулах замаар Монгол Улсад хуульчийн мэргэжлийн үйл ажиллагаа эрхлэхтэй холбоотой харилцааг хууль зүйн асуудал эрхэлсэн Засгийн газрын гишүүний баталсан журмаар зохицуулна.” гэснийг өөрчлөх шаардлагатай тул уг хэсгийг хүчингүй болгох зорилгоор Нөхөрлөлийн тухай хуульд өөрчлөлт оруулах тухай хуулийн төслийг боловсрууллаа.



